
የአሜሪካ ከፍተኛ ባለሥልጣን 3ኛው ዓለም አቀፍ ፋይናንስ ለልማት ኮንፈረንስ ከመካሄዱ 
በፊት ኢትዮጵያን ገበኙ 

አዲስ አበባ፣ኢትዮጵያ፤ጥር 12 ቀን 2007 ዓ.ም.፡- የፕሬዚዳንት ኦባማ አማካሪ በሆኑት ጆን 
ፖደስታ የተመራውና የፕሬዚዳንቱ ልዩ ረዳትና የብሔራዊ ደህንነት ምክር ቤት ተቀዳሚ 
ዳይሬክተር የሆኑት ጌይል እስሚዝ የሚገኙበት የአሜሪካ የ2015 ወሳኝ የልዑካን ቡድን ከጥር 
5-8፣2007 ዓ.ም. ከኢትዮጵያ መንግሥትና ከአፍሪካ ሕብረት ባለሥልጣናት ጋር ቆይታ 
አደረጉ፡፡ 

ልዑካኑ በቆይታቸው በሁለት ጉዳዮች ላይ ያተኮረ ሲሆን፤እነዚህም 1. በ2015 አፍሪካን 
በሚመለከቱ መሠረታዊ ጉዳዮች ላይ ከአፍሪካ ሕብረት ጋር ከመቼውም በበለጠ ተቀራርቦ 
በመሥራት በተለያዩ ድርድሮችና ተግባራት ላይ ማተኮር፤ 2. በሐምሌ ወር 2007 ዓ.ም. 
ፋይናንስ ለልማት በሚል መሪ ቃል በኢትዮጵያ አስተናጋጅነት በአዲስ አበባ የሚካሄደው 
ኮንፈረንስ ዝግጅቱ ፈር የያዘ ይሆን ዘንድ በውይይት የጋራ ግንዛቤ ላይ መድረስ ናቸው፡፡ 

አምባሳደር ፓትሪሺያ ሃስላክ ስለ ጉብኙት አስፈላጊነት ሲናገሩ፡-“ያደረግናቸው ውይይቶች ዘርፈ-
ብዙ የሆኑ የጋራ ጉዳዮቻችንንና የአጋርነት ዕድሎቻችንን ያጎሉ ሲሆን፤ በቀጣይም የበለጠ 
አብረን ለመሥራት ዝግጁ እንድንሆንም ጭምር ረድተውናል” ብለዋል፡፡ 

ሚስተር ፖደስታ ከኢትዮጵያ የውጭ ጉዳይ ሚኒስተር ጋር የሁለትዮሽ ውይይት ካካሄዱ 
በኋላ፡-“ኢትዮጵያ በነደፈችው የልማት መርሀ ግብርና በምትከተለው ሁሉን-አቀፍ ዕድገት 
የተነሣ በድህነት ቅነሳ የመሪነቱን ሥፍራ ይዛለች፡፡ ስለሆነም ፋይናንስ ለልማት የተሰኝውን 
ኮንፈረንስ ለማስተናገድ ተመራጭነቷ የማያጠያይቅ ነው፤ የአሜሪካ መንግሥትም ለዚህ ታላቅ 
ስብሰባ መሳካት ከኢትዮጵያ መንግሥት ጎን ይቆማል” ሲሉ ድጋፋቸውን ገልፀዋል፡፡ 

የልዑካን ቡድኑ ጉብኝት በአሜሪካና በቁልፍ የአፍሪካ ሀገራት መካከል መከናወን ያለባቸው 
የ2015  ቁልፍ ጉዳዮችን ነበር፡፡ በሀገራቱ መካከል የሚደረጉ ውይይቶች በነሐሴ ወር 2006 
ዓ.ም. በአሜረካና የአፍሪካ ሀገራት መሪዎች መካከል በተደረገው ታላቅ ስብሰባ የተጀመረ 
ሲሆን፤ በመስከረም ወር በተደረገው የተባበሩት መንግሥታት ጠቅላላ ጉባኤና በተናጠል 
በተደረጉ የሀሳብ ልውውጦችም በቀጣይነት የተጠናከሩበት ሁኔታ ተፈጥሯል፡፡ 

 

ለተጨማሪ መረጃ ቀጥሎ በተመለከተው ቁጥር ይደውሉ፡-011-130-7033 

ድረ-ገጽ፡- http://ethiopia.usembassy.gov 

http://ethiopia.usembassy.gov/


በቆይታቸው ሚስተር ፖደስታና ሚስ እስሚዝ ከጠቅላይ ሚኒስትር ኃይለማርያም 
ደሳለኝ፣ከውጭ ጉዳይ ሚኒስትር፣ከፋይናንስና ኢኮኖሚ ልማት ሚኒስትር፣ከጤና ጥበቃ 
ሚኒስትር፣ከውሃ፣መስኖና ኢነርጂ ሚኒስትር እንዲሁም ከአፍሪካ ሕብረት ሊቀመንበር ዶ/ር 
ንኮሳዛና ድላሚኒ ዙማ፣ከኢኮኖሚ ጉዳዮች ኮሚሽነር፣እንዲሁም ከገጠር ኢኮኖሚና ግብርና 
ኮሚሽነርና ከተባበሩት መንግሥታት የአፍሪካ ኢኮኖሚክ ኮሚሽን ከፍተኛ ባለሥልጣናት ጋር 
ተገናኝተዋል፡፡ 

